
ABSTRAK

Kajian ini bertujuan untuk mengenalpasti kesediaan guru- guru tuisyen dalam
menggunakan teknologi inovatif dalam matapelajaran Bahasa Tamil. Pengalaman
penggunaan teknologi inovatif dalam pengajaran dan pembelajaran turut dianalisis bagi
mengetahui cabaran yang dihadapi oleh guru- guru tuisyen bagi meningkatkan
penggunaan teknologi inovatif dalam pengajaran Bahasa Tamil. Kekurangan sumber
terhadap penggunaan teknologi inovatif dalam kalangan guru Bahasa Tamil merupakan
masalah utaman kajian. Pendekatan kualitatif digunakan dalam kajian ini iaitu temu
bual separa berstruktur dan pemerhatian kelas. 10 orang guru tuisyen yang mengajar
matapelajaran Bahasa Tamil di segelintir lokasi di negeri Perak dijadikan sampel dalam
kajian ini. Instrumen kajian terdiri daripada soalan temu bual serta rubrik pemerhatian
yang disediakan oleh pengkaji dengam mengaplikasikan komponen- komponen teori
‘UTAUT’. Kaedah penganalisisan tematik digunakan untuk menulis kajian ini. Hasil
kajian menunjukkan bahawa 50% guru tuisyen menggunakan teknologi inovatif dalam
pengajaran dan pembelajaran matapelajaran Bahasa Tamil secara berkala, 30% pula
secara aktif dan 20% pula secara jarang. Pengalaman guru- guru tuisyen mendorong
pengkaji bagi mencadangkan cara- cara untuk meningkatkan penggunaan teknologi
inovatif dalam kalangan guru tuisyen Bahasa Tamil pada masa akan datang.
Kesimpulan daripada kajian menunjukkan kekurangan kemahiran pengendalian
teknologi inovatif serta kemudahan yang tidak mencukupi mengakibatkan guru- guru
tuisyen matapelajaran Bahasa Tamil kurang konfiden menggunakan teknologi inovatif
dalam PdPC. Implikasi kajian menunjukkan latihan berterusan dalam konteks teknologi
inovatif perlu dijalankan untuk menggalakkan warga pendidik menggunakan teknologi
inovatif dalam pengajaran dan pembelajaran secara aktif.

ANALYSIS OF THE USE OF INNOVATIVE TECHNOLOGY IN THE
TEACHING OF TAMIL LANGUAGE BY TUITION TEACHER IN PERAK

ABSTRACT

This study aims to identify the readiness of tuition teachers in using innovative
technology in the Tamil language subject. The experience of using innovative
technology in teaching and learning was also analysed to determine the challenges
faced by tuition teachers in enhancing the use of innovative technology in Tamil
language teaching. The lack of resources for using innovative technology among Tamil
language teachers constitutes the main research problem. A qualitative approach was
used in this study through semi- structured interviews and classroom observations. 10
tuition teachers teaching Tamil at selected locations in the state of Perak were sampled
in this study. The research instruments consisted of interview questions and
observations rubrics prepared by the researcher, applying the components of the
‘UTAUT’ theory. Thematic analysis was used to write this study. The findings indicate
that 50% of tuition teachers use innovative technology in teaching and learning Tamil
regularly, 30% of them use it actively and 20% use it rarely. The experiences of the
tuition teachers led the researcher to propose way to increase the use of innovative
technology among Tamil tuition teachers in the future. The study concludes that the
lack of skills in handling innovative technology, along with insufficient facilities,
results in Tamil tuition teachers being less confident in using innovative technology in
teaching and learning. The implications of the study suggest that continuous training in
the context of innovative technology should be conducted to encourage educators to
actively use innovative technology in teaching and learning.

BAB 1

PENGENALAN

1.1 PENDAHULUAN

Dalam era ini, pendidikan menekankan penggunaan teknologi. Pengajaran dan
pembelajaran berasaskan teknologi amat digalakkan bagi membolehkan pelajar untuk
lebih fokus dan berinteraktif dalam kelas waktu pembelajaran. Teknologi dalam
pendidikan seperti platform digital dan Artificial Intelligence membantu pelajar lebih

berminat dalam pembelajaran (L.R.K. Krishnan, 2020).

Namun demikian, penggunaan teknologi masih bergantung pada kemahiran
guru- guru untuk mengimplikasikannya dalam pengajaran dan pembelajaran

(Venkatesh, 2003). Kajian mencadangkan guru- guru lebih waras terhadap teknologi



serta penggunaannya supaya teknologi inovatif memberikan impak yang lebih ketara

dalam pengajaran (Jonny, 2022).

Kajian ini dijalankan untuk menganalisis kesediaan dan pengalaman guru- guru
tuisyen menggunakan teknologi inovatif dalam pengajaran matapelajaran Bahasa
Tamil. Dalam bab ini, latar belakang kajian, pernyataan masalah serta objektif kajian
telah dibincangkan. Selain itu, kepentingan kajian juga turut diberi fokus dari segi
masalah, penyelesaian masalah dan kemanfaatan kajian ini dijalankan. Di samping itu,
batasan kajian serta sumber- sumber yang membantu dalam pengajian ini turut

dibincangkan sejurus definisi operasional dalam bab ini.

1.2 LATAR BELAKANG KAJIAN

Perkembangan teknologi maklumat dan komunikasi telah membawa perubahan yang
ketara dalam sektor pendidikan di seluruh dunia (Nur & Hazarati, 2022). Pendekatan
pengajaran konvensional kini semakin ditambahbaik melalui teknologi inovatif seperti
pembelajaran berasaskan teknologi, realiti maya (VR), realiti tambahan (AR) dan
kecerdasan buatan AIl. Teknologi inovatif ini bukan sahaja bertujuan untuk
meningkatkan keberkesanan proses pengajaran tetapi juga untuk menjadikan
pembelajaran lebih berinteraktif dan menarik, khususnya dalam kalangan generasi

muda (Nurul et al., 2024).



Teknologi canggih ataupun lebih tepat dikatakan teknologi inovatif merupakan
pegangan yang kukuh dalam pendidikan yang menjurus ke arah pembelajaran abad ke-
21 (Arum et al., 2023). Ianya juga merupakan satu aspek penting pada masa kini.
Teknologi yang dipergunakan dalam pendidikan pada zaman- zaman lepas seperti
komputer riba, telefon pintar dan lain- lain lagi masih dikategorikan sebagai teknologi
inovatif dengan syarat meningkatkan mutu atau taraf penggunaannya mengikut zaman

kini.

Teknologi inovatif serta alat teknologi inovatif adalah berkaitan sesama lain
namun fokus dan peranannya adalah berbeza (Renato et al., 2023). Teknologi inovatif
bermaksud pendekatan atau kaedah teknologi digunakan untuk menyelesaikan masalah
secara berinovatif malah alat teknologi inovatif pula merupakan aplikasi atau peranti

yang digunakan bagi meningkatkan inovasi (Vitomir et al., 2024).

Contoh alat teknologi inovatif dalam pendidikan adalah seperti realiti maya,
realiti tambahan dan contoh teknologi inovatif pula adalah seperti gamifikasi, ‘Flipped
Classroom’, pendekatan robotik, pengajaran holografik, pembelajaran personalisasi,
pembelajaran mikro, pembelajaran kolaboratif, integrasi media sosial, pembelajaran
berasaskan projek, pembelajaran ‘Hybrid’ dan banyak lagi. Jika dipanjangkan lagi
huraian, setiap teknologi inovatif dan alat teknologi inovatif yang disenaraikan di atas
mempunyai fungsi masing- masing dalam pendidikan. Sebagai contoh, pengintegrasian
kaedah gamifikasi dalam pendidikan merupakan penggunaan elemen permainan seperti
‘Kahoot’ dan ‘Quizizz’ untuk memotivasikan pelajar dalam pengajaran. Kaedah realiti

maya dan juga realiti tambahan dapat membolehkan pelajar mengalami persekitaran



maya 3D seperti melawat tempat- tempat bersejarah. Selain itu, ‘Flipped Classroom’
merupakan teknologi inovatif yang berasaskan video yang menggalakkan pembelajaran

aktif. Pembelajaran lebih menarik secara visual boleh diperolehi melalui pengajaran

holografik.

Tidak boleh dinafikan lagi pembelajaran berasaskan projek yang boleh
mengembangkan pemikiran kritis dan kreatif dalam kalangan pelajar. Pembelajaran
kolaboratif dan hybrid juga membolehkan pelajar berhubungkait dengan pelajar-
pelajar di luar negara bagi meningkatkan ilmu pengetahuan dari segi global. Akhirnya,
integrasi media sosial seperti ‘Instagram’, ‘Facebook’ boleh menjadikan pembelajaran
lebih berinteraktif dengan menghubungkan pembelajaran dengan alat yang pelajar

sudah biasa (Noraien & Normaliza, 2019).

Selain guru di sekolah, guru tuisyen merupakan satu sumber yang memainkan
peranan penting dalam melengkapkan pendidikan. Guru- guru tuisyen membantu
pelajar untuk mengatasi jurang pembelajaran, meningkatkan prestasi pelajar dan juga

menyokong perkembangan akademik pelajar.

Bagi kebanyakkan pelajar, guru- guru tuisyen berperanan untuk menyediakan
bantuan akademik tambahan. Menurut kajian Md Yunus et al. (2021), guru tuisyen
memberikan penjelasan yang lebih mendalam tentang sesuatu matapelajaran tertentu di
sekolah. Sebagai contoh, seseorang guru tuisyen memberikan perhatian khas kepada
pelajar yang lemah dalam sesuatu subjek. Selain itu, guru- guru tuisyen juga dapat

menyesuaikan gaya pengajaran mengikut keperluan individu (Mohd Nor et al., 2020).



Contohnya, jika seseorang pelajar itu tidak memahami subjek dari segi konteks, guru
tuisyen boleh menggunakan kaedah seperti video untuk menerangkan konteks tersebut.
Perkara ini juga boleh diklasifikasikan sebagai guru tuisyen merupakan sokongan moral
dan motivasi untuk seseorang pelajar. Mereka membantu pelajar untuk menghadapi
peperiksaan dan amat membantu menyediakan panduan pengurusan masa (Zakaria dan
Roslan, 2018). Di samping itu, Ismail et al., 2022 menekankan pentingnya guru tuisyen
dalam memastikan pelajar yang ketinggalan dalam pembelajaran dapat menguasai

kemahiran asas contohnya seperti membaca, menulis matematik dan lain- lain.

Sepertimana yang dinyatakan bahawa guru tuisyen memainkan peranan yang
amat penting dalam membantu pelajar untuk memahami sesuatu subjek di luar waktu
sekolah, namun, kesediaan guru juga amat penting dalam melaksanakan pengajaran dan
pembelajaran (Julia, 2022). Pada zaman kini, dunia pesat berlari ke arah penggunaan
teknologi inovatif (Ewin et al., 2024). Pandemik Covid-19 telah menjadikan dunia
pendidikan ini bergantung sepenuhnya pada teknologi (Noreenmayaeeranna & Ruslin,
2021) dan guru- guru termasuklah guru tuisyen perlu berinovasi dalam pengajaran dan
pembelajaran. Guru- guru yang mempunyai kesediaan tinggi untuk menggunakan
teknologi inovatif akan lebih bermanfaat melaluinya dari segi peningkatan tahap
pengajaran mereka, melahirkan pelajar yang lebih berpengetahuan dan mahir (Termit
& Samli, 2014). Oleh sebab itu, guru- guru tuisyen juga haruslah mempunyai
pengetahuan mengenai teknologi inovatif agar dapat kesan yang ketara dalam

mengoptimumkan pembelajaran.



Namun, kesediaan guru tuisyen dalam menggunakan teknologi inovatif
bergantung kepada tahap pengetahuan, kemahiran teknologi serta sokongan yang
diperolehi (Lee et al., 2022). Kekurangan kemahiran guru tuisyen dalam menggunakan
teknologi adalah disebabkan kurangnya dalam mengendalikan peralatan teknologi
(Anandarajan, 2022). Selain itu, kekurangan sumber di pusat tuisyen juga merupakan
satu kekangan kepada guru- guru tuisyen menggunakan teknologi dalam pengajaran
(Komathy & Rosniza, 2021). Oleh hal yang demikian, guru- guru tuisyen perlu

mengambil inisiatif untuk menyelesaikan masalah ini.

Oleh sebab pendidikan pada masa kini tidak lagi hanya bergantung kepada
kaedah tradisional, pengalaman guru tuisyen dalam menggunakan teknologi inovatif
memberikan pandangan yang mendalam tentang cabaran dan kelebihan kaedah ini
(Kayalvili & Khairul, 2022). Kajian kes oleh Selvakumar (2023) mendapati bahawa
guru yang telah mengintegrasikan teknologi seperti AR dalam pengajaran Bahasa Tamil
melaporkan peningkatan dalam pemahaman pelajar tetapi menghadapi kesukaran dari
segi penyesuaian kepada teknologi. Guru tuisyen yang mempunyai pengalaman luas
dalam menggunakan teknologi inovatif sama ada di sekolah mahupun di pusat tuisyen
dapat menangani cabaran dalam penggunaan teknologi dalam pengajaran dan

pembelajaran mengikut keperluan pelajar (Kayalvili & Khairul, 2022).

Pengalaman guru tuisyen dalam pengintegrasian teknologi inovatif adalah
terikat pada kesukaran dalam menyesuaikan pengajaran (Geoffrey et al., 2024). Sebagai

contoh, pembelajaran di sekolah berpandukan buku dan penulisan. Jadi guru- guru



tuisyen perlulah berfokuskan kandungan buku teks dengan hanya memberikan latihan

penulisan yang mempunyai kandungan dari buku teks.

Dalam era kemodenan ini, teknologi inovatif merupakan komponen penting
dalam pendidikan termasuklah matapelajaran Bahasa Tamil. Penggunaan teknologi
inovatif dalam pendidikan bukan sahaja boleh meningkatkan tahap pendidikan, tetapi
boleh juga menarik minat pelajar untuk mempelajari Bahasa Tamil (Kartheges, 2023).
Antara cabaran yang dihadapi dalam penggunaan teknologi dalam Bahasa Tamil adalah

dari segi pengurangan kemudahan teknologi (Thirunavukarasu, 2019).

Selain itu, gamifikasi menjadikan pengajaran bahasa Tamil lebih menarik dan
menyeronokkan bagi pelajar. Namun, kesediaan guru bahasa Tamil dalam
mengendalikan teknologi inovatif tersebut menjadi satu kekangan dalam hal ini

(Nagappan et al., 2021).

Teknologi inovatif menawarkan peluang besar untuk meningkatkan pengajaran
Bahasa Tamil dalam menjadikannya lebih relevan dan menarik di era moden ini.
Walaupun cabaran seperti kekurangan sumber dan kesediaan guru masih wujud, potensi
teknologi untuk mengubah pembelajaran Bahasa Tamil tidak boleh diabaikan. Dengan
usaha bersama dari guru, institusi pendidikan, dan pembuat dasar, Bahasa Tamil dapat
terus berkembang melalui inovasi teknologi, sekali arus memastikan ianya kekal

relevan dalam dunia pendidikan masa kini.



1.3 PERNYATAAN MASALAH

Pernyataan masalah merupakan kekangan dihadapi dalam konteks penyelidikan.
Berikutnya adalah isu- isu yang dikenalpasti daripada kajian- kajian lepas yang

berkaitan dengan tajuk penyelidik.

Antara masalah kajian yang didapati adalah kekurangan sumber dan
infrastruktur di pusat tuisyen. Pengajaran dan pembelajaran oleh guru- guru tuisyen
biasanya dijalankan di luar waktu bilik darjah, secara persendirian ataupun di sesuatu
pusat tuisyen. Kemungkinan besar, seseorang guru tuisyen tersebut terdiri daripada
guru- guru profesional ataupun yang berpengalaman dalam mengajar sesuatu subjek.
Jadi, mereka berinisiatif untuk menjalankan tuisyen. Kemudahan infrastruktur seperti
bahan teknologi mungkin tidak boleh disediakan oleh guru itu sendiri, maka
pengintegrasian teknologi lebih- lebih lagi teknologi inovatif tidak boleh dilakukan di

pusat tuisyen (Komathy & Rosniza, 2021).

Selain itu, kurangnya keyakinan dengan kebolehan menggunakan teknologi
dalam kalangan guru tuisyen juga merupakan salah satu masalah kajian. Guru- guru
tuisyen yang terdiri daripada guru yang berkhidmat di sekolah ataupun graduan muda,
tidak yakin bahawa mereka boleh mengendalikan teknologi dalam pengajaran dalam
kalangan pelajar. Keraguan dalam menggunakan teknologi adalah kerana mereka
kurang mahir dan tidak konfiden untuk mencubanya di hadapan pelajar. Pendidikan di
sekolah yang berfokuskan buku teks juga merupakan satu masalah kajian yang

berkaitan tajuk kajian ini. Oleh sebab guru- guru di sekolah berpandukan kemahiran



menulis, bertutur, membaca kesemuanya berpandukan buku teks dan latihan, guru-

guru tuisyen sering fokuskan pengajaran berasaskan buku (Ida, 2023).

Tidak semestinya masalah kajian perlu bersifat negatif (Normaliza, 2019).
Peluang untuk penambahbaikan juga menjadi satu skop pernyataan masalah (Wan &
Ibrahim, 2019). Antaranya adalah pendekatan teknologi inovatif boleh membantu
memupuk minat pelajar dalam sesuatu subjek (Annie et al., 2024). Kecerdasan buatan
Al walaupun sudah menjadi biasa dalam subjek- subjek lain seperti Bahasa Inggeris
(Jusak, 2024), namun ianya belum popular dan tidak kerap digunakan dalam

matapelajaran Bahasa Tamil.

Akhir sekali, guru tuisyen sering fokuskan pelajar secara ‘One- to- One’ yang
bermaksud perhatian khusus kepada seorang pelajar pada satu masa juga merupakan
satu pernyataan masalah bagi kajian ini (Katie Rushforth, 2011). Oleh sebab guru- guru
tuisyen kebanyakannya fokuskan pelajar- pelajar secara kumpulan kecil (Mohd et al.,
2021), jika peningkatan penggunaan teknologi inovatif berlaku dalam kalangan guru

tuisyen, ianya boleh memberi impak yang lebih efisien kepada pelajar.

1.4 OBJEKTIF KAJIAN

Kajian ini dijalankan untuk mencapai tiga objektif yang berkaitan dengan tajuk iaitu: -



II.

II1.

10

Mengenalpasti kesediaan guru-guru tuisyen dalam menggunakan teknologi
inovatif dalam matapelajaran Bahasa Tamil
Menganalisis pengalaman guru-guru tuisyen dalam menggunakan teknologi
inovatif dalam matapelajaran Bahasa Tamil
Meningkatkan penggunaan teknologi inovatif dalam matapelajaran Bahasa

Tamil di kalangan guru- guru tuisyen

1.5 PERSOALAN KAJIAN

Kajian ini dijalankan secara khususnya untuk menjawab persoalan- persoalan seperti

berikut: -

IIL.

I1I.

IV.

Sejauh manakah pengetahuan guru- guru tuisyen matapelajaran Bahasa
Tamil mengenai teknologi inovatif?

Bagaimanakah kesediaan guru- guru tuisyen dalam menggunakan
teknologi inovatif dalam matapelajaran Bahasa Tamil?

Apakah pengalaman guru- guru tuisyen dalam menggunakan teknologi
inovatif dalam pengajaran matapelajaran Bahasa Tamil?

Bagaimanakah penggunaan teknologi inovatif dalam pengajaran
matapelajaran Bahasa Tamil dalam kalangan guru- guru tuisyen dapat

dipertingkatkan?

1.6 BATASAN KAJIAN

Kajian ini tertakluk kepada beberapa kekangan yang telah dikenalpasti sepanjang
proses penyelidikan. Antaranya adalah dari segi batasan literatur, sampel dan juga

geografi yang dihuraikan seperti berikut: -

1.6.1 Batasan literatur

Batasan literatur merupakan kekurangan kajian- kajian lepas yang berkaitan dengan
skop kajian iaitu teknologi inovatif, kesediaan dan pengalaman guru tuisyen dan

matapelajaran Bahasa Tamil.

Melalui kajian- kajian lepas yang diselidik oleh pengkaji, terdapat banyak
kajian berkaitan pendidikan. Dalam bab pendidikan, seseorang penyelidik boleh
menganalisis mengenai penggunaan kaedah futuristik, motivasi pelajar, pemahaman
pelajar dan lain- lain lagi. Namun, pengkaji hanya fokuskan konsep teknologi inovatif
kerana ianya merupakan salah satu jurang penyelidikan dalam matapelajaran Bahasa

Tamil.

Pendidikan, pengalaman dan kesediaan guru kerap dikaji demi

penambahbaikkan taraf pendidikan. Sebagai sedikit perubahan, penyelidik ingin

mengkaji pengetahuan dan kesediaan guru tuisyen yang kurang ditekankan dalam

tinjauan literatur.

Pengkaji hanya fokuskan pengajaran dan pembelajaran matapelajaran Bahasa
Tamil peringkat menengah dan bukannya subjek- subjek lain mahupun matapelajaran
Bahasa Tamil peringkat rendah. Seperti mana yang dinyatakan dalam pernyataan
masalah kajian, Bahasa Tamil kurang menjadi perhatian jadi penyelidik ingin fokuskan

matapelajaran Bahasa Tamil sepenuhnya dalam kajian.

1.6.2 Batasan sampel

Batasan sampel adalah had saiz sampel yang digunakan dalam kajian yang mewakili
populasi mahupun tidak secara keseluruhannya (Nur et al., 2023). Sampel kajian ini
adalah 10 orang guru tuisyen matapelajaran Bahasa Tamil. Penyelidik hanya fokuskan
10 orang guru tuisyen matapelajaran Bahasa Tamil kerana ingin mengetahui inci demi
inci tentang pengetahuan dan kesediaan mereka sepenuhnya dalam menggunakan

teknologi inovatif dalam matapelajaran Bahasa Tamil.

1.6.3 Batasan geografi

Satu atau segelintir kawasan kecil yang menjadi fokus kajian dinamakan batasan
geografi (Andri et al., 2022). Contohnya, jika seseorang penyelidik fokuskan guru- guru
di kawasan luar bandar, guru- guru di kawasan bandar tidak boleh dicampurkan dalam
kajian tersebut. Dalam kajian ini pula, lokasi yang menjadi fokus kajian adalah negeri
Perak purata pelajar India di negeri Perak adalah banyak. Penyelidik menelitikan guru-
guru tuisyen matapelajaran Bahasa Tamil di negeri Perak sahaja. Hal ini demikian
kerana, saiz sampel kajian adalah kecil dan penyelidik pada masa hadapan boleh

mengelakkan pengulangan kekangan ini.

1.7 KEPENTINGAN KAJIAN

Pentingnya kajian ini dilakukan adalah bagi sebab- sebab tertentu yang dinyatakan

seperti di bawah: -

1.7.1 Golongan guru

Kajian ini bertujuan untuk memberikan manfaat kepada guru- guru bahasa Tamil dari
segi meningkatkan pengetahuan mengenai teknologi, khususnya teknologi- teknologi

zaman kini. Kebanyakan guru- guru bahasa Tamil sukar untuk mengimplikasikan

teknologi dalam pengajaran dan pembelajaran kerana kurang atau tidak mahir dalam
penggunaan teknologi. Sesetengah guru mungkin juga tidak berwaspada terhadap isu
ini bahawa mereka tidak mahir dan tidak dapat membezakan teknologi dan teknologi

inovatif.

Kajian ini dipercayai akan membantu warga guru tuisyen untuk mengenalpasti
sejauh manakah kemahiran mereka dalam penggunaan teknologi inovatif serta dapat
mengenali perbezaan antara teknologi dan teknologi inovatif. Melalui kajian ini, warga
pendidik matapelajaran Bahasa Tamil juga akan dapat ilmu yang lebih luas mengenai

alat- alat teknologi inovatif serta penggunaannya dalam pengajaran dan pembelajaran.

Di samping itu, kajian ini juga akan membantu guru- guru dari segi penyediaan
mereka dalam penggunaan teknologi inovatif supaya mereka lebih waras akan sikap
mereka sendiri terhadap kehendak pelajar dan juga dunia luar yang berfokuskan
teknologi pada masa kini. Akhir sekali, strategi pembelajaran juga boleh diperbaiki
apabila soalan- soalan berkaitan pengalaman mereka dalam penggunaan teknologi dan
teknologi inovatif dikemukakan, dan ini akan membuatkan mereka mengimbas kembali
pengalaman dan kemahiran mereka terhadap teknologi. Kualiti pengajaran Bahasa

Tamil turut ditingkatkan melalui kajian ini.

1.7.2 Golongan pelajar

Walaupun kajian yang dikendalikan oleh pengkaji hanya fokus kepada warga guru,
namun, pelajar juga turut bermanfaat melalui kajian ini. Antara kebaikannya adalah
pelajar dapat meningkatkan ilmu pengetahuan tentang alat- alat teknologi inovatif yang
akan dibolehpakai oleh mereka sendiri pada masa hadapan. Selain itu, pelajar yang
hanya dididik menggunakan kaedah tradisional, mungkin sudah jemu akan kaedah
tersebut. Pelajar zaman Z kini sudah biasa dengan teknologi, boleh juga dikatakan lebih
mahir dibandingkan dengan guru- guru, akan lebih fokus dalam pembelajaran oleh

sebab taraf guru- guru setanding mereka dalam penggunaan teknologi.

Bukan sahaja kajian ini bermanfaat dari segi meningkatkan ilmu tentang
teknologi inovatif, tetapi ianya boleh juga meningkatkan penglibatan pelajar dalam
kelas waktu pembelajaran. Jikalau penggunaan teknologi inovatif yang terdiri daripada
pembuatan projek sendiri, penggunaan robotik diimplikasikan dalam pengajaran dan
pembelajaran, minat dan perhatian pelajar turut ditingkatkan lebih- lebih lagi dalam
matapelajaran Bahasa Tamil yang hanya menjadi pilihan elektif bagi pelajar berusia

remaja.

Akhir sekali, kemahiran abad ke- 21 dalam kalangan pelajar boleh
dipertingkatkan. Mengikut DSKP, kemahiran abad ke-21 terdiri daripada peningkatan
kemahiran berfikiran kritis, kreatif, kemahiran teknologi dan literasi media dan juga

globalisasi perlu ditingkatkan dalam kalangan pelajar supaya sifat- sifat seperti

kerjasama, kemahiran teknologi, keusahawanan dan lain- lain lagi boleh

dikembangkan.

1.7.3 Warga penyelidik

Kajian ini khususnya dijalankan dalam kalangan guru bahasa Tamil oleh sebab
kurangnya kajian- kajian lepas yang berfokuskan Bahasa Tamil yang boleh diselidik
oleh warga guru pada waktu kini. Antara kajian terhadap Bahasa Tamil yang kurang
mendapat perhatian dalam kajian- kajian terdahulu adalah dari segi penggunaan
teknologi inovatif. Oleh yang demikian, kajian ini dipercayai akan memberikan
sumbangan kepada pengkaji- pengkaji yang akan datang mengenai penggunaan
teknologi inovatif dalam pendidikan bahasa, khususnya dalam konteks pengajaran

Bahasa Tamil.

Tambahan pula, model kerangka teori baharu juga akan diambil serius melalui
kajian ini kerana peringkat pendidikan dan juga teknologi akan dinaikkan pada setiap
tahun mengikut kehendak tertentu. Namun demikian, teori atau model yang digunakan
untuk penyelidikan dalam pendidikan masih terlingkung dalam teori yang sama.
Melalui kajian ini, penyelidik mungkin juga boleh menghasilkan teori baru atau

mengadaptasi teori yang digunapakai dan menyesuaikannya pada masa hadapan.

1.7.4 Sumbangan kepada pembuat dasar

Bukan hanya warga sekolah dan penyelidik yang mendapat manfaat melalui kajian ini,
namun, dipercayai ianya akan menjadi salah satu sumbangan kepada pembuat dasar
bagi waktu akan datang. Sebagai contoh, jikalau kajian ini didapati berjaya
meningkatkan pengintegrasian teknologi inovatif dalam matapelajaran Bahasa Tamil,
maka, sistem pendidikan dan dasar- dasar yang berkaitan boleh ditambahbaik kerana
ianya akan menjadi bukti sesuatu perkara yang baharu boleh diimpilkasikan dalam

pendidikan tanpa sebarang keraguan.

1.8 DEFINISI OPERASIONAL

Definisi operasional bermaksud kandungan istilah- istilah utama yang digunakan dalam
kajian ini. Antara istilah- istilah yang relevan dengan kajian ini adalah teknologi
inovatif, matapelajaran Bahasa Tamil, kesediaan guru, pengalaman guru dan guru- guru

tuisyen.

1.8.1 Teknologi inovatif

Teknologi inovatif bermaksud teknologi yang berisian moden untuk meningkatkan

tahap sesuatu bidang. Teknologi inovatif dalam konteks kajian ini adalah teknologi

canggih yang mengikut perkembangan terkini dalam proses pengajaran dan
pembelajaran (Wan et al., 2023). Walaupun teknologi inovatif dan alat teknologi
inovatif adalah berbeza, namun kedua- duanya saling berkait anatara satu sama lain

yang merujuk kepada penggunaan teknologi.

Teknologi inovatif adalah merujuk kepada pendekatan penggunaan teknologi
yang berinovatif bagi menyelesaikan masalah bagi meningkatkan keberkesanan dalam
bidang, termasuklah bidang pendidikan (Mohd et al., 2023). Sebagai contoh,
pendekatan gamifikasi merupakan satu teknologi inivatif yang digunakan untuk
meningkatkan minat pelajar pada waktu pembelajaran. Manakala, alat teknologi
inovatif pula, aplikasi yang dikategorikan di bawah teknologi inovatif, contohnya kalau
gamifikasi digunakan untuk meningkatkan menarik minat pelajar, ‘Kahoot’ iaitu satu
alat teknologi inovatif digunakan untuk meningkatkan minat pelajar melalui soalan-

soalan quiz.

1.8.2 Matapelajaran Bahasa Tamil

Matapelajaran Bahasa Tamil merujuk kepada pengajaran dan pembelajaran bahasa
Tamil sebagai satu matapelajaran yang melibatkan kemahiran mendengar dan bertutur,
membaca, menulis dalam kandungan teks Bahasa Tamil. lanya juga merangkumi
linguistik dan sastera dalam Tamil. Subjek ini diajarkan di Sekolah Jenis Kebangsaan

Tamil (KPM, 2021), di sekolah menengah dan juga di pusat- pusat tuisyen di Malaysia,

bagi mengembangkan bahasa Tamil dalam kalangan pelajar (Bavani et al., 2019).
Matapelajaran Bahasa Tamil juga diajar sebagai bahasa komunikasi dalam kalangan
pelajar institut pengajian tinggi untuk memperluaskan kemahiran bertutur dalam

kalangan mereka yang merupakan bahasa Tamil bukan bahasa ibunda.

1.8.3 Kesediaan guru

Kesediaan guru dalam kajian ini merupakan tahap kesediaan, pengetahuan dan
keyakinan guru dalam menggunakan sesuatu kaedah dalam pengajaran dan
pembelajaran. Pengetahuan yang mencukupi mengenai kurikulum, strategi dalam
pengajaran serta kemahiran bahan- bahan pengajaran digunakan waktu pembelajaran

juga merupakan definisi kesediaan guru.

1.8.4 Pengalaman guru

Pengalaman guru bermaksud pengetahuan, kemahiran dan pembelajaran yang
diperoleh oleh guru melalui aktiviti pembelajarn yang mereka lakukan sepanjang
kerjaya mereka (Abdul & Lena, 2023). Pengalaman guru terdiri daripada pengalaman

mengajar, profesional, penggunaan teknologi, pengurusan dan penilaian kelas.

1.8.5 Guru- guru tuisyen

Guru- guru tuisyen merupakan individu yang memberikan pengajaran tambahan di luar
waktu bilik darjah mengenai sesuatu matapelajaran. Guru tuisyen berfungsi sebagai
seseorang individu yang dapat meningkatkan kemahiran dan prestasi pelajar dalam
sesuatu subjek. Pengajaran oleh guru tuisyen adalah secara individual atau kumpulan
kecil, pendekatan yang digunakan adalah fleksibel tetapi masih profesional dan juga

turut memberikan latihan dalam sesuatu konsep.

1.9 RUMUSAN

Bab 1 ini memberikan pengenalan kepada kajian mengenai teknologi inovatif dalam
matapelajaran Bahasa Tamil. Latar belakang kajian turut dibincangkan dalam bab ini
secara mendalam dengan menghuraikan definisi dan kepentingan teknologi inovatif,
peranan guru- guru tuisyen dalam pendidikan serta kesediaan dan pengalaman guru
tuisyen dalam menggunakan teknologi inovatif dalam matapelajaran Bahasa Tamil.
Selain itu, pernyataan masalah yang dijelaskan dalam bab ini bukan hanya
mengandungi kesan negatif, malah pengkaji menghuraikan pernyataan masalah dari
segi positif juga iaitu keberkesanan penggunaan teknologi inovatif dalam pengajaran

dan pembelajaran.

Bab ini juga turut membincangkan tujuan, objektif serta persoalan kajian yang
memberikan satu hala tuju bagi penyelidik mengendalikan kajian ini. Objektif kajian
ini ketiga- tiganya menelitikan pandangan guru tuisyen terhadap teknologi inovatif

serta cara- cara untuk meningkatkan penggunaannya dalam PdPC.

Dalam konteks kajian ini, pengkaji fokuskan peranan guru tuisyen Bahasa Tamil
di Peringkat Menengah, kefahaman mereka dalam teknologi inovatif, kesediaan dan
pengalaman mereka turut akan dihuraikan. Selain itu, bab 1 ini juga telah memberikan
gambaran kajian ini secara ringkas dan juga kepentingan yang akan diperolehi melalui
kajian ini juga telah dibincangkan. Secara keseluruhan, bab ini membolehkan pembaca

memahami tujuan pengkaji untuk melaksanakan kajian ini.





